
Mada
Kama sekta ya kilimoTanzania itawekezwa ipasavyo ina mchango mkubwa katika ukuaji wa uchumi na kupunguza 
umaskini. Kwa mujibu wa taarifa ya bajeti 2011/12  iliyotolewa na  Waziri mwenye dhamana ya kilimo, kwa sasa 
sekta hii  ina ajiri asilimia 77.5 ya watanzania na kuchangia asilimia 95 ya chakula kinachotumika nchini. Sekta ya 
kilimo pia inaonekana kukua kwa asilimia 4.2 tangu mwaka 2010 kutoka asilimia 3.2 ya mwaka uliotangulia. Baada 
ya serikali kutambua mchango mkubwa wa sekta ya kilimo kwa maisha ya watanzania wengi, kuanzia  mwaka 
2006/7 iliamua kutekeleza  Programu ya Maendeleo ya Sekta ya Kilimo (ASDP) kwa kiasi kikubwa kupitia Mpango 
wa Maendeleo ya Kilimo Wilayani (DADPs). tangu kipindi cha mwaka (2006/2007 – 2011/12, bajeti halisi ya sekta 
ya kilimo imeongezeka kutoka shilingi 276.6 bilioni za kitanzania hadi shilingi  926 billioni.

Mchakato wa bajeti ya mwaka unatoa fursa muhimu ya kutathmini ubora wa mipango kama  DADPs , kuona kama 
inatekelezwa ipasavyo ili kufikia malengo yaliyokusudiwa. Kipeperushi hiki kinatoa uchambuzi wa bajeti ya mwaka 
wa fedha  2011/2012 na hususan, kinachambua ili kuona kama DADPs inasaidia kuendeleza kilimo  na hasa kuleta 
matokeo mazuri kwa wakulima maskini.

Utangulizi 
Programu ya Maendeleo ya Sekta ya Kilimo (ASDP)  ni 
programu inayotekelezwa zaidi katika ngazi ya wilaya 
kupitia Mpango wa Maendeleo ya Kilimo Wilayani 
(DADPs) kama sehemu muhimu ya Mpango wa 
Maendeleo ya Wilaya (DDP). ASDP umekuwa 
ukitekelezwa tangu mwaka 2006/2007 chini ya wizara 
zinazoshughulikia masuala ya kilimo kupitia mfuko wa 
wafadhili wa kuchangia bajeti kuu. Wizara 
zilizochaguliwa ni;

• Wizara ya Kilimo Chakula na Ushirika (MAFSC);

• Wizara ya Viwanda, Biashara na Masoko (MITM);

• Wizara ya Maendeleo ya Mifugo na Uvuvi. (MLDF);

• Wizara ya Maji na Umwagiliaji (MWI); na 

• Ofisi ya Waziri Mkuu, Tawala za Mikoa na Serikali za 
Mitaa (PMORALG). 

Sehemu kubwa (asilimia 75) ya fedha ya sekta ya kilimo 
zinatumika katika ngazi ya wilaya ambapo shughuli za 
kilimo zinafanyika. Ngazi ya taifa inahusika na 
uwezeshaji na utoaji ruzuku za kilimo kama mbolea, 
umwagiliaji mkubwa, usimamizi na kuhakiki ubora. Hivyo 
Halmashauri za Wilaya zinahusika katika kuandaa na 
kutekeleza DADP’s wakati sekta ya kilimo inaongoza 
wizara husika kuhakikisha ubora wa DADP’s katika 
maandalizi na utekelezaji.

Bajeti ya Kilimo
Kwa mwaka wa fedha 2011/12, serikali ya Tanzania 
ilitenga shilingi 926 bilioni kwa ajili ya sekta ya kilimo. 
Mgawanyo huu ni asilimia 6.8 tu ya bajeti yote na pia 
inawakilisha ongezeko la asilimia 2.5 kutoka shilingi 
903.8 bilioni za kitanzania zilizotengwa kwa mwaka wa 
fedha 2010/11, ikiwa ni bajeti nzima ya sekta kwa 
mwaka huu wa fedha. Shilingi 258 bilioni zitatengwa kwa 
Wizara ya Kilimo na Chakula na Ushirika, shilingi 152 
bilioni za kitanzania zitatumika kwa matumizi ya kawaida 

ya wizara wakati shilingi 105 bilioni zitatumika kwa 
matumizi ya maendeleo. Matumizi ya maendeleo 
hujumuisha kiasi cha (shilingi 91 bilioni) ikiwa ni sehemu 
pekee inayochangiwa na wafadhili (shilingi 14 bilioni za 
kitanzania) zikipatikana kutoka kwenye 
makusanyo/mapato ya ndani. Wizara pia imetenga shilingi 
6 bilioni za kwa maendeleo ya vyama vya ushirika na 
shilingi 32.89 bilioni kwenda kwenye maendeleo ya 
umwagiliaji wilayani (DIDF). Shilingi 10.6 bilioni za 
kitanzania zimeelekezwa kwenye mfuko wa taifa wa 
umwagiliaji (NIF).  Jumla ya dola milioni 40 za kimarekani 
zilipatikana wakati wa mwaka wa fedha 2010/11 kutoka 
India kwa ajili ya kuagiza matrekta makubwa, madogo na 
pampu za umwagiliaji. Zaidi, Benki ya Uwekezaji Tanzania 
(TIB), ilitenga mikopo ya kiasi cha shilingi 40 bilioni ili 
kuwasaidia wakulima wadogo kununua zana za kilimo 
ingawa masharti ya dhamana yamekuwa magumu kwa 
wakulima wadogo kupata mikopo.

Mpango wa Maendeleo ya Kilimo ya Wilaya 
(DADPs)  
Uzoefu wa awali na utendaji kazi wa sasa unaonyesha   
umuhimu wa utengaji kiasi cha fedha kwenye mamlaka ya 
serikali za mtaa (LGA). Jitihada za hivi karibuni1 za ANSAF 
kutambua vipaumbele vya DADPs kwa wilaya tano 
zilizochaguliwa2 wilaya hizo zilifanikiwa kupata uchambuzi 
wa bajeti uliotoa gharama za moja kwa moja na zile 
ambazo si za moja kwa moja (sehemu ya maendeleo). 
Matumizi ya wazi huhusisha: (1) utekelezaji wa kilimo 
kama matrekta makubwa na madogo(power tillers),  
pampu, n.k  (2) Ruzuku za kilimo kama mbolea, mbegu,

1 ANSAF 2011 (ripoti zisizochapishwa) katika wilaya hizi Bukombe, Kibondo, 

Kahama, Tandahimba na Lindi 

2.  Tarifa zinatokana na 2007 Household Budget Survey na bajeti ya 2011-2012



dawa za kilimo, chanjo, vyakula vya mifugo n.k; (3) 
Malipo ya malazi nje ya kituo cha kazi, malipo ya ziada ya 
muda wa kazi na malipo mengine kwa wafanyakazi wa 
serikali za mitaa; (4) nishati na usafiri; (5) Mahitaji ya 
ofisi na matumizi kama watoaji huduma za kompyuta, 
nukushi na nakala, ushauri na kazi za mikataba; (6) 
Nishati na usafiri kama mafuta ya dizeli, petroli, tiketi za 
ndege, ukodishaji wa magari, usafiri wa ardhi n.k; (7) 
Mafunzo na machapisho   inajumuisha vitu kama 
gharama za mafunzo, machapisho, vifaaa vya mkutano, 
n.k; (8) Chakula na viburudisho; (9) Ukarabati na ugavi 
kwa ujumla.

Ni wazi kwamba kiwango kikubwa cha fedha hutumiwa 
kwa gharama ambazo si za moja kwa moja, ambapo 
fedha za msaada zinazopelekwa kwenye maendeleo ya 
kilimo wilayani (DADG) hazitoshi kuleta mabadiliko 
kwenye sekta. Uchambuzi zaidi umeonyesha kwamba 
mikoa maskini3 zaidi ya Tanzania hupokea asilimia 15.1 
ya bajeti, wakati mikoa yenye umaskini wa wastani na ile 
yenye unafuu kiuchumi hupata kati ya  44.3% na 40.4%.  
Ingawa mgawanyo huo unaweza kuchochewa na 
umuhimu wa mkoa husika na uwezo katika kilimo, lakini 
kama mgawanyo huu hautaratibiwa vizuri basi matokeo 
yake ni kutokuwepo kwa usawa miongoni mwa mikoa.

Mlinganisho wa mwelekeo wa makadirio ya bajeti na 
bajeti halisi ya  sekta ya kilimo 

Mchoro huu unaonyesha pengo kubwa kati ya makisio na 
tarakimu za mgawanyo halisi kwenye sekta ya kilimo. 
Kwa mfano, kwa mwaka wa fedha 2011/12, 
tofauti/pengo ni zaidi ya asilimia 40. Tafsiri yake ni 
kwamba kutakuwa na upungufu ambao hautaendana na 
ubora kwa ujumla.

Wakati sekta hii ikiendelea kukua kwa zaidi ya miongo 
miwili, Tanzania haijaweza kufikia Azimio la  Maputo la 
2003 lililopitishwa na Umoja wa Afrika  ambalo 
lilipendekeza kwamba asilimia 10 ya bajeti  yote ya taifa 
ielekezwe kwenye kilimo.  

Hitimisho na Mapendekezo 
•  Mikoa maskini kupatiwa msaada kwa kiwango cha 

chini - inamaanisha kwamba kama mipango 
haitawekwa wazi na kusimamiwa kwa umakini, 
hakutakuwa na usawa na kuondoa umaskini kwa 
mikoa husika;

• Kiwango cha uwekezaji kwa Tanzania hakitoshi kuleta 
mapinduzi ya kilimo kama ilivyopendekezwa kwenye 
Azimio la Maputo (2003) la Umoja wa Afrika; 

• Lengo la serikali la kuwekeza kwenye maendeleo ya 
kilimo kwa asilimia 65 liliwekwa kando  na utaratibu 
na mfumo wa  LGA na muda wa kutoa mikopo  
ikimaanisha kwamba asilimia kubwa ya fedha za 
maendeleo  hutumika kwenye gharama nyingine 
zisizo za moja kwa moja badala ya kuwasaidia 
wakulima;

• Serikali kupitia Benki ya Uwekezaji Tanzania (TIB) na 
Benki ya Maendeleo ya Kilimo (TADB) lazima iweke 
mifumo na taratibu ambazo zitahakikisha  masharti ya 
dhamana hayawakwamishi wakulima wadogo kupata 
mikopo;

•  Ili kuongeza kasi ya ukuaji wa Kilimo Kwanza, LGAs 
zinapaswa kutenga kiasi  kikubwa cha fedha kutoka 
kwenye vyanzo vyake ili kuchochea shughuli za 
kilimo;

• Ili kuweka uwiano sawa kati ya mikoa, iko haja ya 
kupima kiwango cha umasikini kwenye mikoa husika 
wakati wa kugawanya fedha za Ofisi ya Waziri Mkuu, 
Tawala za Mikoa na Serikali za Mitaa (PMORALG);

• Kuwepo na mfumo mmoja wa kuandaa bajeti na 
ufuatwe na serikali zote za mitaa (LGAs) ili 
kurahisisha ufuatiliaji wa bajeti;

• Taarifa za kina za mgawanyo wa bajeti  kuanzia 
serikali za mitaa hadi taifa ziwekwe  wazi na 
zipatikane kwa wadau wote wenye nia ya kufuatilia 
bajeti. 

Uchambuzi huu wa sera umeandaliwa na ANSAF, mwanachama wa Kikundi Kazi cha Bajeti cha Policy Forum.
ANSAF ni mtandao wa mashirika ya hiyari CSOs, kampuni (za ndani ya nchi  na kimataifa) na wakulima wadogo  
wanaofanya kazi ya kukuza uelewa kupitia mafunzo, kubadilishana uzoefu, kuongeza uwekezaji katika  kilimo na kuibua 
mijadala ya sera na watoa maamuzi. 

Policy Forum ni mtandao unaoshirikisha zaidi ya mashirika ya hiyari 100, yanayoshughulikia kupunguza umasikini, 
kuleta usawa na demokrasia, utawala bora na uwajibikaji. 


